
Annotatsiya: Ushbu maqolada yetimlik ilm-fan dunyosida bahs-munozaralarga sabab boʻlib 
kelayotgan murakkab ijtimoiy hodisa sifatida tahlil qilingan. Yetimlik tushunchasining va uning ilmiy 
nazariy mazmun-mohiyati ochib berishga harakat qilingan. 

Insoniyat sivilizatsiyasining tarixiy davrlari davomida ota-onaning vafoti yetimlikning asosiy 

sababi sanalgan. Biroq, XX asrning ikkinchi yarmi va XXI asr boshida dunyo miqyosida sodir 

boʻlayotgan globallashuv, modernizatsiyalashuv kabi jarayonlar nafaqat iqtisodiy-moliyaviy, balki 
ijtimoiy-maʼnaviy hamda axloqiy qadriyatlar parchalanishi kabi sotsial deformatsiyalarga (lot. 
deformatio – buzilishlar) sabab boʻldi. Oʻz oʻrnida, bunday sotsial deformatsiyalar ijtimoiy 
ehtiyojmand qatlamlar taqdirida izsiz ketmaydigan ijtimoiy ofatlarga olib keldi. Shuningdek, Gʻarb 
sotsiologlari ham mazkur yondashuvlarni qoʻlladilar. Xususan, E.Dyurkgeym koʻrsatganidek, 
jamiyatda sodir boʻlayotgan transformatsiyalar ijtimoiy tuzilma faoliyatini izdan chiqarishi va turli 
salbiy anomaliyalarga olib kelishi mumkin [1; 325]. Charlz Kuli taʼbiri bilan aytganda, ayrim 
kishilarning xulq-atvori yoki xarakteri aksariyat koʻpchilik tomonidan meʼyor sifatida qabul qilingan 
namuna yoki darajadan yaqqol pastligi yoki nomutanosibligi nazarda tutiladi [2; 289]. Uningcha, 
sotsial omillarni oʻzgartirish orqali insonni oʻzgartirishga harakat qilish mumkin [3; 293]. Oilalardagi 
bunday ijtimoiy noqobillikni T.Parsons oʻrinli taʼriflaydi: “Er-xotin va voyaga yetmagan bolalardan 
iborat oila jamiyatning asosiy boʻgʻini sifatida zamonaviy kasbiy iyerarxiya stratifikatsiyasi 
shkalasiga binoan barbod boʻlmoqda. Oilada tarbiyalanayotgan bolaning ehtiyojlariga loqayd 
qaralmoqda. Zero, bolaning oiladagi maqomi katta yoshdagi oila aʼzolarining professional karyerasi 
nuqtai nazaridan sezilarsiz. Bu oilaviy birdamlikni yemiruvchi omillardan biri sanaladi”. [4; 161-с.] 
Bolalar qarovsizligi aynan oʻsha sotsial ofatlar ichida eng ayanchlisi. Zero, zamonaviy taraqqiyot 
sharoitida dunyo miqyosida 100 milliondan ortiq bola [5; 39] nafaqat ota-onasining vafoti, balki 
ularning oʻz farzandlariga nisbatan majburiyatidan ixtiyoriy ravishda voz kechishi yoki ushbu 
masʼuliyatdan rasman chetlatilishi oqibatidagi yetimlikdan aziyat chekmoqda.  

Yetimlik ilm-fan dunyosida bahs-munozaralarga sabab boʻlib kelayotgan murakkab ijtimoiy 
hodisadir. Ilmiy atamashunoslikda ushbu soʻz muayyan millatning sotsiomadaniy xususiyatlaridan 
kelib chiqib talqin etiladi. Xususan, Sharq mamlakatlarida kundalik muloqotda qoʻllaniladigan 
“yetim” soʻzining etimologiyasi, arabcha “Yatim” (erkaklar ismi) soʻzining mazmuniga borib 
taqaladi. Ushbu ism turkiy talaffuzda aynan “yetim” sifatida jaranglaydi. Uning oʻzagida yotuvchi 
“ytm” – shaxsga nisbatan qoʻllanilib, birinchidan, aynan “yetim qolmoq”ni anglatsa, ikkinchidan 
“yagona”, “noyob” maʼnosida ishlatiladi [6; 944]. 

V.I.Dal oʻzining izohli lugʻatida ushbu tushuncha mazmunan hech qanday qoʻllab-
quvvatlanmaydigan, yolgʻiz, boshpanasiz bechora kishi sifatida talqin qilingan [7; 164]. Xuddi shu 
mazmundagi fikrlar Y.I.Trofimovaning tadqiqotlarida ham oʻz aksini topgan. Muallif umumslavyan 
va hind Yevropa tillari oilasida ushbu atama qadimdan aholining turli kategoriyalari ichida “Ota-
onasidan biri yoki ikkalasidan ajralib qolgan bechora” [8] maʼnosini anglatganligini bildirgan. Ushbu 
taʼrif aholining barcha qatlamlariga xos yetimlikni oʻz ichiga qamrab oladi.  

Oʻzbekiston Milliy entsiklopediyasida “yetim” atamasi ota-onasi yoki ulardan biri vafot etgan 
bolaga nisbatan ishlatilib, xalq orasida ota-onasi vafot etib, yolgʻiz qolgan bola “chin yetim”, onasi 
bilan qolgan bola “gul yetim”, otasi bilan qolgan bola “shum yetim”, ayrim hollarda otasi hamda 
onasi tomonidan tashlab ketilgan bolalar “tirik yetim” deb atalgan [9; 88]. Bunday bolalarga nisbatan 
“tashlandiq bola”, “yetimcha” kabi tahqirlovchi atamalar ham qoʻllanilgan. “Tashlandiq” soʻzi 
xufiyona va oldindan ogohlantirilmasdan yot kishilar tarbiyasiga tashlab ketilgan bolaga nisbatan 
qoʻllanilgan. Tabiatda ushbu hodisaning muqobil holati kakku qush modasining yot qush iniga tuxum 
qoʻyib ketishida kuzatiladi. Shu bois, kundalik muloqotda “tashlandiq bola” va “kakku qush 
polaponi” sinonim sifatida qoʻllaniladi. Oʻzbekiston Respublikasining “Bola huquqlari kafolatlari 
toʻgʻrisida”gi Qonunining 1-bob, 3-moddasida “Yetim bola – ota-onasining ikkisi ham vafot etgan 
yoki sud qaroriga muvofiq vafot etgan, deb eʼlon qilingan bola” [10], deb belgilangan. 

Bolalikdan yetimlik alohida xususiyati ijtimoiy hodisa sanaladi. Rossiya pedagogik 
entsiklopediyasida “yetimlik – ona vasiyligidan mahrum boʻlgan voyaga yetmaganlarning turmush 
tarzi” [11; 164] ni anglatadi. Bu yetimlikka bir yoqlama yondashuv boʻlib, unga binoan onaning vafoti 
yoki boladan voz kechishi yetimlikning asosiy omil sanaladi. Bunda otaning farzand tarbiyasi va 
parvarishidagi teng masʼuliyati eʼtibordan chetda qoladi. 

Y.B.Breyeva oʻz tadqiqotida bolalar yetimligining tashqi belgilarini oʻrganar ekan, “Bunday 
bolalarning ota-onasi boʻlsa-da, ular bolalar uylari, boshpanalar, internatlarda yashashga 
majburdirlar” [12; 45], deydi. Muallifning taʼrifiga koʻra, bolaning oʻz oilasi bagʻrida emasligi uning 
yetimligidan guvohlik beradi. Shuningdek, klassik mazmundagi yetim (yaʼni ota-onasi vafot etgan) 

bolalar ushbu taʼrifdan chetda qoladi va zamonaviy jamiyatlarda yetimlikning bu turi sotsial hodisa 
sifatida goʻyoki yoʻq boʻlib ketgandek tasavvur hosil qiladi.  

Shuni alohida taʼkidlash joizki, yetimlikka nisbatan ilmiy-ommabop atamashunoslikda 
qoʻllaniluvchi soʻzlar va soʻz birikmalari ushbu ijtimoiy hodisaning oʻziga xos jihatlari 
mavjudligidan guvohlik beradi. Biz ushbu tushunchalar mazmunini umumlashtirgan holda quyidagi 
yaxlit xulosani ilgari suramiz: “Kundalik muloqotda qoʻllaniluvchi “chin yetim” bolaning ham otasi 
ham onasi vafot etganligini anglatadi. Ilmiy atamashunoslikdagi “biologik yetimlik” tushunchasi ham 
xuddi shu mazmunda qoʻllaniluvchi soʻz birikmasidir. Demak, ushbu ikki soʻz birikmasi aynan bir 
ijtimoiy holatni anglatuvchi sinonim soʻzlar boʻlib, mazmunan ota-onaning vafoti bois ulardan ajralib 
qolgan bolaning turmush tarzini anglatadi va ular qonunchilik boʻyicha toʻgʻridan-toʻgʻri yetim 
bolalar sanaladi.  

V.S.Muxina tabiiy kataklizmlar (ofatlar, ocharchilik va boshqalar) va ijtimoiy silkinishlar – 
iqtisodiy-ijtimoiy transformatsiyalar, oʻtish davri, turli urushlar, millatlararo nizolarni biologik 
yetimlikning omillari sifatida guruhlaydi. Shu bois, qochoqlar, majburiy migrantlar qatlami 
shakllanadi va ular orasida yetimlar ulushi oshib bormoqda. Xususan, 2015-yilda 244 million xalqaro 
muhojirlar va qochoqlar qayd etilgan boʻlsa, 2050-yilga kelib ushbu raqam 321 milliondan oshib 
ketishi kutilmoqda [13]. Yevropaga kelgan 1 milliondan ortiq qochoqlarning 253 700 nafari bolalar 
boʻlib, ulardan 100 ming nafari yolgʻiz bolalar sifatida qayd etilgan [14]. 

Oʻtgan asrning 60-80-yillarida xalqaro miqyosda bolalar huquqlarini muhofazalash borasida 
keng koʻlamli ishlar olib borilgani eʼtiborga sazovor. Bu davrda, bir tomondan, BMT yoshlar 
ijtimoiy-demografik guruhiga boʻlgan munosabatning yangicha prinsiplarini belgilab beruvchi qator 
hujjatlarni qabul qildi. 1965-yilda BMT Bosh Assambleyasining “Yoshlar oʻrtasida tinchlik 
gʻoyalari, millatlararo oʻzaro hurmat va tushunishni targʻib etish toʻgʻrisida”gi Deklaratsiyasi eʼlon 
qilindi. Natijada, xalqaro hamjamiyat eʼtibori diqqati oʻsib kelayotgan yosh avlod muammolariga 
yoʻnaltirildi. Shunday boʻlsa-da, yetim va ota-ona qarovisiz qolgan bolalar zamonaviy jamiyatlarning 
ogʻriqli nuqtalaridan biri boʻlib qolaverdi. 

политических реформ в Узбекистане, а также обозначены задачи инвестиции в человеческий 
капитал как основы для формирования Третьего Ренессанса. Представлен комплексный 
подход, включающий в себя адресную поддержку социально уязвимых слоев населения.   

трансформации, человеческий капитал. 

 
 

BUILDING A NEW UZBEKISTAN: RESULTS OF THE FIRST STAGE OF 
REFORMS AND OBJECTIVES FOR THE FURTHER PROGRESS 

Annotation: An article briefly highlights the results of the first stage of ongoing socio-

political reforms in Uzbekistan, as well as the tasks of investing in human capital as the basis for the 
formation of the Third Renaissance. An integrated approach is presented, including targeted support 
for socially vulnerable segments of the population. 

Keywords: reforms, welfare state, progress, Uzbekistan, transformations, human capital. 
 
С 2016 года Узбекистан прошел масштабный путь фундаментальной трансформации, 

которая стала возможна благодаря реформам Президента Шавката Мирзиёева. Как внутри 
страны, так и за рубежом сегодня имеет место экспертный консенсус относительно того, что 
нынешний Узбекистан и тот Узбекистан, который был шесть лет назад, это два совершенно 

